
NEHTIEGU LIL KRISTU

Hafna drabi tinghata l-impressjoni li fpajjizna, minkejja 1i 1-kotra
ghandhom geddumhom fix-xghir, hafna jhossu l-vojt u, ipalaw kemm
ipalaw, ma jirnexxilhomx ikunu kuntenti. Dan jikkonferma dak li jghid
Kristu dwarna: “Il-bniedem ma jghixx biss bil-hobz, imma b’kull kelma li
tohrog minn fomm Alla” (Mt 4:4). Bir-ragun lil-Lhud Gesu jghidilhom
biex jithabtu “mhux ghall-ikel 1i jghaddi, izda ghall-ikel li jibga’ ghall-
hajja ta’ dejjem, dak li Bin il-bniedem jaghtikom” (Gw 6:27). Interessanti
li meta I-Lhud jitolbuh jaghtihom minn dan il-hobz, Gesu jaghmel
stqarrija qgawwija hafna: “Jiena hu l-hobz tal-hajja. Min jigi ghandi ma
jiehdu qatt il-guh” (Gw 6:35).

L-Awtoritajiet civili, l-agenziji socjali u s-suq jistghu jghinu biex il-
bniedem jimla l-istonku u bwietu u hekk jissodisfa 1-htigijiet materjali,
imma hija biss l-esperjenza spiritwali li twiegeb ghall-bzonnijiet interjuri
tal-bniedem. Il-qalb tal-bniedem tistrieh biss meta ssib lil Alla. Din il-
verita theggigna bhala Knisja, il-poplu ta’ Alla, biex inhossu aktar il-
htiega li niggeddu u nitqaddsu — kif qalilna ftit taz-zmien ilu 1-Papa
Frangisku fl-Ezortazzjoni appostolika tieghu Ifirhu u thennew. Jekk
ikollna xewqa ta’ hajja qaddisa, jekk nibnu hajjitna fuq Gesu, allura
nistghu nsiru missjunarji anki f'pajjizna stess, u nwasslu aktar persuni
biex iduqu l-imhabba ta’ Gesu.

Huwa fatt li hafna minn dawk li ged igarrbu I-bahh spiritwali huma nies
tal-Knisja — dawk li jqisu lilhom infushom dixxipli ta’ Kristu! Ghad li
ghandna bosta celebrazzjonijiet u riti religjuzi, bhalma huma I-festi tas-
sajf, sincerament nistaqsi jekk ahna l-Insara nafux tassew lil Gesu;
nistagsi jekk ahna ghandniex relazzjoni ma’ Gesu. Ghax hemm ir-riskju
li tkun imghammed, religjuz, sacerdot u isqof, imma xorta ma tkunx taf
lil Gesu! Inhoss li fostna, hafna minna nafu dwar Gest, imma ma
“tghallimniex ’il Kristu” (ara Efes 4:20). Ghal xi whud ir-religjon hija
ghamla ta’ tpartit ma’ Alla: nixghel xemgha biex Alla jaqlaghli grazzja!
Spiss wiehed jirrikorri ghand Alla meta jkun gata’ galbu minn kollox!



Ohrajn huma konvinti li r-relazzjoni taghhom ma’ Alla tiddependi mill-
opri li jaghmlu, bhalma jistghu jkunu xi pellegrinagg sa Ta’ Pinu jew sar-
Redentur tal-Isla, mawra sal-knisja ghall-quddiesa tal-Hadd, u hwejjeg
simili. Anki l-istess qima lejn il-qaddisin hafna drabi tieqaf fl-istatwa jew
f’xi devozzjoni, bhal meta nitolbu lil Sant’Antnin isibilna xi oggett mitluf!
Biex ma nsemmix lil dawk li 1-attivitajiet marbuta mar-religjon u 1-Knisja
huma l-isbah passatemp ghalihom! Ghad li d-devozzjonijiet huma mezz
biex igarrbuna lejn Alla, fejn hemm bzonn, l-istess devozzjonijiet jehtieg
jigu msoffija, biex minn relazzjoni mekkanika u kwazi magika ma’ Alla,
jghinuna nibnu wahda ta’ mhabba ma’ Alla mimlija fidu¢ja u paci tal-
qalb.

Biex il-fidi taghna tkun matura, trid tkun isserrah fuq il-persuna ta’ Gesu
Kristu. Il-fiduc¢ja taghna fih trid tkun tali i nogoghdu fuq il-kelma
tieghu! Gesu “hu ¢-centru tal-grajja tad-dinja u tal-holqgien kollu: hu
jafna u jhobbna, hu s-sieheb u l1-habib ta’ hajjitna, il-bniedem tan-niket u
tat-tama, hu dak li ghandu jerga’ jigi bhala l-imhabba taghna u,
nittamaw, il-milja tal-hajja u tal-hena taghna ghal dejjem” (Pawlu VI,
Omelija fManila, 29 ta’ Novembru 1970). Gesu huwa l-uniku mehtieg.
Ghal min isib lil Gesu, fil-hajja kollox isir relattiv. Gesu huwa dak it-tezor
li meta wiehed isibu, jerhi kollox biex jiksbu u ma jitilfux (ara Mt 13:44).
Dan it-tezor aktarx napprezzawh aktar fil-mumenti tal-prova, fit-tbatija,
fl-hemm. Naf tant persuni li fit-tbatija 1i jgarrbu jahsbu li tilfu I-fidi.
Imma konvint li fdawk il-mumenti difficli, il-fidi tkun qed issir aktar
vera. Hemm, fit-tbatija, it-tezor jinbidel f'farag, fpac¢i tal-qalb, ftama,
fkuragg, f'fiducja i t-tbatija, anki jekk gerrieda, m’ghandhiex l-ahhar
kelma. Min bhal Santu Wistin ikun daq it-tjubija ta’ Gesu, jasal biex
jghid: “Nifirhu u nizzu hajr i ahna mhux biss sirna Nsara, imma Kristu.
Qeghdin tisimghu, huti, geghdin tithmu l-grazzja ta’ Alla fugna?
Staghgbu, thennew: sirna Kristu. Ghax jekk huwa r-ras, ahna l-membri;
il-bniedem shih: hu u ahna... Ghalhekk il-milja ta’ Kristu u 1-Knisja” (In
Io. tract. 21. 8; PL 35. 1568).

Kieku ahna konvinti minn dan, kieku zgur niehdu b’aktar impenn il-hajja
tas-Sagramenti, il-qari attent tal-Kelma ta’ Alla, u t-talb. It-tip ta’
liturgija li niccelebraw tikxef x’fidi ghandna fi Kristu; hija tassew hasra li
minhabba r-rabtiet mat-tradizzjoni ghadna nissagrifikaw liturgija li
kapaci tqabbad il-qlub bin-nar divin. Min ikun sab lil Gesu, ikollu ghal
galbu dak kollu li huwa spiritwali. Min hu mxennaq ghal Gesi mhux biss
ma jitlifx l-okkazjoni li jsir jafu ahjar, imma jfittex li jxennaq lil
haddiehor ghalih. Hekk ikunu jaghmlu 1-genituri meta jghaddu 1-fidi
taghhom lil uliedhom. Kemm nixtieq nara aktar qrar ta’ kwalita,
maghmul fil-kwiet u bil-kalma u mhux mghaggel waqt il-quddies! Kemm
nixtieq nara aktar parrocci, komunitajiet u gruppi jaghmlu xi weekend
break ta’ rtir spiritwali! Kemm nixtieq li nitghallmu nfittxu aktar I-
ghajnuna ta’ direttur spiritwali fil-hajja taghna! Kemm nixtieq nara aktar



minna li jfittxu t-talb personali quddiem Gesu Ewkaristija, fil-hemda tal-
kappelli ddedikati proprju ghal dan il-ghan!

Nhar it-Tnejn li ghadda habat I-erbghin anniversarju mill-mewt tal-Papa
Pawlu VI, li £Ottubru li gej ser ikun iddikjarat qaddis. Ftit aktar minn
hamsin sena ilu, proprju fis-6 ta’ Awwissu 1964, dan il-Papa tana
Enciklika 1-gmiel taghha b’taghlim dwar il-Knisja. Minkejja li ghadda z-
zmien, Ecclesiam suam ghadha attwalissma. Nistqarr li meta sirt isqof
tlettax-il sena ilu, imnebbah minn din 1-Enciklika, kelli x-xewqa li nikteb
Ittra pastorali dwar x’nixtieq nara f'din il-Knisja partikulari taghna. Din
il-holma ghadha hemm. Fl-ewwel parti ta’ dik l-Enc¢iklika, Pawlu VI
jitkellem dwar il-bzonn li 1-Knisja tikseb aktar gharfien tal-identita
taghha u tikkonfronta lilha nfisha ma’ dik il-Knisja ideali li Kristu ra, ried
u habb bhala 1-gharusa tieghu (ara ES, 11).

Fid-dawl ta’ dan, naghmel sejha lill-Knisja taghna — b’mod partikulari
lill-kunsilli parrokkjali — biex taghmel dan l-ezercizzju u tivverifika 1-
fundament Kristologiku taghha. Jien ghandi dubju kemm il-Knisja
taghna hija konvinta minn din il-verita! Nibza’ li Kristu mhux i¢-centru
ta’ hajjitna — la fuq livell individwali u lanqas fuq livell ta’ parrocéi.
Huma hafna dawk li jhobbu I-Knisja u jahdmu ghal Kristu, imma ftit
huma dawk li jaghmlu dak li jrid Kristu. Kieku ghandna esperjenza ta’
Gesu, kieku l-hajja taghna (lajci, religjuzi u sacerdoti) tkun ferm u ferm
differenti. Kieku Gesu huwa fgalbna, kieku ghandu jkollna ferm aktar
hegga appostolika u passjoni ghall-umanita mgarrba. Din hija l-karba
tal-Isqof taghkom!

Nistagsi jekk bhala Knisja ahniex gqeghdin noffru l-ikel 1i jibga’ ghall-
hajja ta’ dejjem. Hija hasra li fhafna kazi ahna naghlfu biss I-
emozzjonijiet u n-nostalgiji ta’ xi whud ghall-Knisja tal-imghoddi. Xi
drabi bhal donnu aktar mohhna li nissodisfaw il-bzonnijiet socjo-
kulturali marbuta mal-fatt religjuz, milli nghinu lill-bniedem jirfes 1-
ghatba tal-misteru ta’ Alla! Kull meta naghmlu hekk, inkunu nipprovdu
biss ikel materjali, forsi sabih fl-ghajn u b’riha tagsam, imma mbaghad
battal minn kull sustanza spiritwali. Dan kollu huwa “ikel li jghaddi”,
mentri, kif jghid Gesu, ahna rridu nithabtu ghall-ikel i jibga’ ghall-hajja
ta’ dejjem.

Dan l-ahhar spiss gqed nisimghu b’inizjattivi li qed jiehdu ghadd ta’
parrocci biex jirrestawraw il-knisja jew opri fil-knisja. Dan ir-restawr
ghandu jfakkarna frestawr wisq aktar importanti: dak tal-“gebel haj” (1
Pt 2:5), taghna l-imghammdin. Ma nixtiegx li jigrilna bhal San Frangisk
ta’ Assisi, li meta Kristu sejjahlu biex isewwilu 1-Knisja tieghu, ghall-bidu
haseb li riedu jirranga l-knisja mgarrfa ta’ San Damjan! Imma 1-Fqajjar
ta’ Assisi ma damx ma ntebah li Gesu riedu jaghmel xi haga biex jghin
lill-Knisja li maz-zmien kienet xeddet ilbies li mbaghad ma kienx baqa’
jaghmel sens; li terga’ ssib l-identita vera taghha u l-gheruq Kristologici



taghha. Dan huwa r-restawr veru u urgenti li tehtieg il-Knisja taghna. Il-
Knisja “ma tistax tibga’ bla ma titharrek u indifferenti ghat-tibdiliet li
jigru madwarha. Hija ghandha mhux biss tadatta ruhha ghall-hsibijiet u
d-drawwiet li z-zminijiet igibu maghhom u kwazi jimponulha, imma
ghandha wkoll tfittex li tersaq lejhom, tinkuraggihom, issebbahhom,
tmexxihom ’il quddiem u tqaddishom” (ES, 42).

Fl-okkazjoni tal-Festa ta’ Santa Marija, nitolbu lil Omm il-Knisja tghinna
nirristrutturaw din il-Knisja ghaziza taghna, ghax kif jikkummenta I-
Papa Frangisku, “illum ukoll Gesu jrid ikompli jibni 1-Knisja tieghu, din
id-dar li ghandha pedament sod imma fiha ma jongsux il-konsenturi, u
ghalhekk ghandha bzonn tigi rrangata. Il-Knisja dejjem ghandha bzonn
tigi mgedda u msewwija” (Angelus, 27 ta’ Awwissu 2017). Meta 1-Knisja
tkun isserrah fuq Gesu Kristu, anki jekk naraw icedi u jaqa’ xi gebel jew
sahansitra xi hnejja tas-santwarju, ma ghandniex ghax naqtghu qalbna,
ghax il-gebla tax-xewka (Gesul) tibga’ soda.

L-isfidi ekklezjologi¢i u pastorali li ghandna quddiemna mhumiex hfief;
imma b’dagshekk ma jfissirx li ma ghandniex naffrontawhom. Huwa
verament ta’ kuragg meta nara li fil-Knisja hawn diversi sacerdoti,
persuni kkonsagrati u laj¢i li, ghax nagsmu flimkien dawn it-tamiet,
huma impenjati bis-serjeta biex isehh dan it-tigdid. Nistghu nsemmu 1-
impenn fit-tigdid tal-katekezi b’attenzjoni partikulari 1il certi kategoriji,
fosthom it-tfal awtistic¢i; il-laj¢i impenjati fil-formazzjoni tal-gharajjes
ghall-hajja taz-zwieg u tal-familja; il-generozita ta’ hafna lejn il-batut,
bhal fil-kaz tal-immigranti, il-fostering, 1-ghoti tad-demm; iz-zghazagh li
ged iwettqu hidma ta’ volontarjat u missjunarja, li minnhom mhux darba
jew tnejn hargu vokazzjonijiet sacerdotali u ta’ hajja kkonsagrata; u tant
esperjenzi ohra. Dawn huma ftit mill-gawhar tal-Knisja taghna li
nixtiequ jitkattar. Bl-intercessjoni tal-Madonna nitolbu flimkien lil Alla
biex jaghtina d-don tal-perseveranza.

Nitlob fugkom il-barka tas-Sema.

Moghtija mill-Kurja tal-Isqof, illum it-Tnejn 6 ta’ Awwissu 2018,
Solennita tat-Trasfigurazzjoni tal-Mule;j.

